
КОМИ РЕСПУБЛИКАСА ЮРАЛЫСЬЛӦН
ИНДӦД
Коми Республикаса олӧмӧ пӧртысь власьт органъяслысь тэчассӧ бурмӧдан ӧткымын юалӧм йылысь
Коми Республикаса олӧмӧ пӧртысь власьт системаын органъяслысь тэчассӧ бурмӧдӧм могысь, Коми Республикаса Оланподувлӧн 84 статья, “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” Коми Республикаса Оланпаслӧн 7 статья подув вылын шуа: 
1. Торйӧдны Коми Республикаса промышленносьт, вӧр-ва озырлун, энергетика да транспорт министерство Коми Республикаса инвестиция, промышленносьт да транспорт министерство да  Коми Республикаса вӧр-ва озырлун да гӧгӧртас видзан министерство вылӧ. 
2. Торйӧдны Коми Республикаса стрӧитчан, тариф, оланін да коммунальнӧй, туй овмӧс министерство Коми Республикаса стрӧитчан да  туй овмӧс министерство да Коми Республикаса энергетика, оланін да коммунальнӧй овмӧс, тариф министерство вылӧ.
3. Урчитны Коми Республикаса олӧмӧ пӧртысь власьт органъяслӧн тэчасын  Коми Республикаса стрӧитчан да  туй овмӧс министерствоӧс Коми Республикаса олӧмӧ пӧртысь власьт органӧн, коді Россия Федерацияса кар стрӧитан кодекслӧн 61 статья серти збыльмӧдӧ Россия Федерациялысь сетӧм уджмогъяссӧ проектнӧй документация серти канму экспертиза, инженернӧй корсьысьӧмъяслӧн бӧртасъяс серти канму экспертиза котыртан да нуӧдан юкӧнын; меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся видзӧдан юкӧнын.
4. Урчитны Коми Республикаса олӧмӧ пӧртысь власьт органъяслӧн тэчасын Коми Республикаса вӧр-ва озырлун да гӧгӧртас видзан министерствоӧс Коми Республикаса олӧмӧ пӧртысь власьт органӧн, коді Россия Федерацияса ва кодекслӧн 26 статья,  Россия Федерацияса вӧр кодекслӧн 83 статья, “Вӧралӧм йылысь да вӧралан озырлун видзӧм йылысь да Россия Федерацияса ӧткымын оланпастэчас актӧ вежсьӧмъяс пыртӧм йылысь” Федеральнӧй оланпаслӧн 33 статья, “Экологическӧй экспертиза йылысь” Федеральнӧй оланпаслӧн 6 статья да “Звер-пӧтка йылысь” Федеральнӧй оланпаслӧн 6 статья серти збыльмӧдӧ Россия Федерациялысь сетӧм уджмогъяссӧ вӧр йитӧдъяс, канму экологическӧй экспертиза, звер-пӧтка объектъяс видзан да наӧн вӧдитчан, ва йитӧдъяс, вӧралӧм да вӧралан озырлун видзан юкӧнын.
5. Пыртны “Коми Республикаса олӧмӧ пӧртысь власьт системаын органъяслӧн тэчас йылысь” Коми Республикаса Юралысьлӧн 2016 во йирым тӧлысь 17 лунся 123 №-а Индӧдӧ татшӧм вежсьӧмъяс:
1) 2 да 3 пунктъяс киритны;

2) Коми Республикаса олӧмӧ пӧртысь власьт органъяслӧн тэчасын, мый вынсьӧдӧма Индӧдӧн (содтӧд):

“Коми Республикаса Веськӧдлан котырлӧн кипод улын уджалысь министерствояс, службаяс, комитетъяс” ІІІ юкӧдувса “Министерствояс” 1 юкӧдулын:
а) 6 да 7 позицияяс гижны тадзи:
“6) Коми Республикаса инвестиция, промышленносьт да транспорт министерство;
7) Коми Республикаса вӧр-ва озырлун да гӧгӧртас видзан министерство;”;

б) содтыны татшӧм выль 8 да 9 позицияяс:

“8)  Коми Республикаса стрӧитчан да  туй овмӧс министерство;
9)  Коми Республикаса энергетика, оланін да коммунальнӧй овмӧс, тариф министерство.”;

в) 8 – 13 позицияяс лыддьыны 10 – 15 позицияясӧн лӧсялӧмӧн.

6. Коми Республикаса Веськӧдлан котырлы тайӧ Индӧдлысь положениеяссӧ тӧд вылӧ босьтӧмӧн:
1) 2017 вося кӧч тӧлысь 1 лунӧдз:

а) юкны Коми Республикаса олӧмӧ пӧртысь власьт органъяс костын могъяссӧ да найӧс збыльмӧдӧм вылӧ урчитны штатын уджалысьяслысь колана лыдсӧ Коми Республикаса промышленносьт, вӧр-ва озырлун, энергетика да транспорт министерстволӧн да Коми Республикаса стрӧитчан, тариф, оланін да коммунальнӧй, туй овмӧс министерстволӧн штат лыд серти,  мый лоӧ вынаӧн тайӧ Индӧдсӧ примитан лун кежлӧ;
б) вынсьӧдны Коми Республикаса олӧмӧ пӧртысь власьт органъяс йылысь положенияс, кодъясӧс индӧма тайӧ Индӧдлӧн 1 да 2 пунктъясын;

в) пыртны Коми Республикаса оланпас балаяс да Коми Республикаса Юралысьлысь индӧд (тшӧктӧм) балаяс Коми Республикаса Юралысьлы видлалӧм вылӧ, кутшӧмъясын урчитӧма вежсьӧмъяс тайӧ Индӧдсӧ тӧд вылӧ босьтӧмӧн, сы лыдын тайӧ Индӧдлӧн 3 да 4 пунктъясын индӧм органъяслысь тэчассӧ вынсьӧдӧм йылысь;

2) 2018 вося тӧвшӧр тӧлысь 1 лунӧдз Коми Республикаса Юралысьлысь инӧда актъяссӧ лӧсьӧдны тайӧ Индӧд серти;

3) 2018 вося тӧвшӧр тӧлысь 1 лунӧдз помавны выльысь котыртан мероприятиеяс, кутшӧмъяс йитчӧмаӧсь Коми Республикаса олӧмӧ пӧртысь власьт органъяс лӧсьӧдӧмкӧд, кодъясӧс лыддьӧдлӧма тайӧ Индӧдлӧн 1 да 2 пунктъясын.
7. Коми Республикаса Юралысьлӧн Администрацияса Юрнуӧдысь М.Ю. Порядинлы 2017 вося кӧч 1 лунӧдз пыртны Коми Республикаса Юралысьлы видлалӧм вылӧ Коми Республикаса оланпас бала, кутшӧм урчитӧ “Коми Республикаса канму гражданскӧй служба чинъяслӧн реестр йылысь” Коми Республикаса Оланпасӧ вежсьӧмъяс.

8. Лыддьыны вынтӧмӧн:

1) “Экологическӧй канму экспертиза, ваӧн вӧдитчан, вӧралӧм да вӧралан озырлун видзан юкӧнъясын Россия Федерациялысь сетӧм уджмогъяс збыльмӧдысь Коми Республикаса олӧмӧ пӧртысь власьт орган йылысь” Коми Республикаса Юралысьлысь 2017 во урасьӧм тӧлысь 16 лунся 19 №-а Индӧд;

2) “Коми Республикаса олӧмӧ пӧртысь власьт орган йылысь, коді збыльмӧдӧ Россия Федерациялысь сетӧм уджмогъяс проектнӧй документация серти канму экспертиза, инженернӧй корсьысьӧмъяслӧн бӧртасъяс серти канму экспертиза котыртан да нуӧдан да меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся видзӧдан юкӧнын”  Коми Республикаса Юралысьлысь 2017 во рака тӧлысь 28 лунся 29 №-а Индӧд.

9. Тайӧ Индӧдыс вынсялӧ сійӧс официальнӧя йӧзӧдан лунсянь, тайӧ Индӧдлӧн  3 - 5, 8 пунктъяс кындзи.

Тайӧ Индӧдлӧн 3 - 5, 8 пунктъяс вынсялӧны 2018 вося тӧвшӧр тӧлысь 1 лунсянь.

Коми Республикаса Юралысь 

